
‘Bahagian bentuk L
masih hutan simpan’

Kota Damansara: Penempatan
haram yang dikenali sebagai Kam-
pung Tropicana bermula apabila
kawasan hutan simpan di bawah
laluan rentas Tenaga Nasional Ber-
had (TNB) mula diduduki seting-
gan.

Ahli Dewan Undangan Negeri
(Adun) Kota Damansara Muham-
mad Izuan Ahmad Kassim berkata,
kawasan berkenaan asalnya adalah
Hutan Simpan Sungai Buloh, na-
mun sebahagiannya pernah di-
nyahgazet dan diganti dengan lo-
kasi lain bagi memberi laluan ke-
pada pembangunan Tropicana.

Katanya, mengikut sejarah awal,
kawasan terbabit pada mulanya
dikenali sebagai Kampung Padang
Tembak atau Jalan Padang Tembak
sebelum ditukar kepada Kampung
Tropicana.

“Walaupun sebahagian sudah di-
nyahgazet, ada bahagian berben-
tuk L yang masih kekal sebagai
hutan simpan, tetapi di atasnya
terdapat laluan rentas TNB. Ka-
wasan itulah yang akhirnya men-
jadi penempatan setinggan se-
hingga kini.

consent of the copyright owner.

“Operasi pemindahan besar-be-
saran penduduk asal dijalankan
sekitar 2003 hingga 2004 apabila
ratusan keluarga setinggan dipin-
dahkan ke Projek Perumahan Ra-
kyat (PPR) Lembah Subang.

“Namun, bahagian bawah laluan
rentas (pencawang) TNB tidak di-
ambil tindakan ketika itu menye-
babkan sebahagian kecil penduduk
masih kekal di situ,” katanya ke-
pada Harian Metro, baru-baru ini.

Beliau berkata, selepas lebih 2o
tahun, dianggarkan antara 100
hingga 200 individu masih me-
netap di situ dengan kawasan ter-
babit berkembang kepada rumah
ibadah pelbagai agama, pertanian,
kandang ternakan, tempat sim-
panan lori, jentera berat selain
hostel pekerja asing.

“Ada dalam kalangan penduduk
pernah menerima Lesen Pendu-
dukan Sementara (TOL) daripada
Jabatan Perhutanan Negeri Se-
langor (JPNS) antara 2008 hingga
2010, tetapi hanya sah setahun
sebelum tidak lagi diperbaharui.

“la menyebabkan penduduk te-
rus tinggal secara haram di atas
tanah hutan simpan sementara se-
bahagian kawasan pula dijadikan
pusat kegiatan ekonomi kecil-ke-
cilan seperti nurseri tumbuhan
dan penternakan kambing serta
lembu,” katanya.

Menurutnya, kawasan itu ter-
masuk Bandar Utama dalam se-
narai lokasi dikenal pasti kerajaan
Selangor untuk penguatkuasaan
dalam usaha tindakan ke atas ta-
nah diteroka tanpa izin.

Beliau berkata, kerajaan negeri
mengambil keputusan untuk me-
nyemak semula tanah kerajaan
yang diduduki tanpa izin bermula
tahun lalu.

“Semakan JPNS mendapati ka-
wasan itu bukan saja menempat-
kan penduduk, tetapi turut ada
beberapa nurseri, rumah ibadah,
tapak penternakan serta pertanian
kecil-kecilan,” katanya.

KRONOLOGI ISU
KAMPUNG TROPICANA

it 1960-an

Kawasan dikenali sebagai
Kampung Padang Tembak
digunakan untuk tanaman
tebu dan ternakan kambing.

1967

Penduduk pertama mula
menetap selepas mendapat
kebenaran lisan bercucuk
tanam.

2005

Sebahagian penduduk
menerima 'use permit’
daripada Jabatan Perhuta-
nan Megeri Selangor (JPNS)

2008

04 Permit tidak lagi diperbaha-
rui selepas pertukaran

& Pentadbiran kerajaan negeri.

Penduduk menerima notis
pengosongan pada 2
September 2025 daripada
JPNS

Wakil penduduk bertermu
ADUN Kota Damansara bagi
%$ memohon campur tangan
Menteri Besar Selangor.

FAKTA KAMPUNG
TROPICANA

= LOKASI

Jalan Padang Tembak,
bersebelahan Tropicana Golf
Club dan Lapangan Terbang
Sultan Abdul Aziz Shah.

= JUMLAH KEDIAMAN
54 rumah membabitkan
lebih 200 keluarga.

u AKTIVITI

Tanaman tebu, kelapa,
mangga, pisang, serai,
bunga melur, sayuran,
ternakan lembu, kambing,
ayam dan itik.

= KEMUDAHAN

Sebuah kuil, nurseri tanaman,
kandang ternakan dan kebun
sayur.

= PENDUDUK
Majoriti Melayu dan India
yang sebahagifn'nya

